
       Ներածություն 

 

 Էքսկուրսիան ուսուցման կազմակերպման ուշագրավ ձև է, որն իրականացվում 

է բնական պայմաններում՝ անմիջական դիտման միջոցով սանին ուսումնական 

նյութին անմիջականորեն առնչվող առարկաներին և երևույթներին ծանոթացնելու 

նպատակով: Այն անցկացվում են ծրագրի որոշ թեմաների, բաժինների խոր 

ուսումնասիրության նպատակով: Էքսկուրսիաների ուսումնական բովանդակությունն 

անմիջականորեն կապված է տվյալ դասընթացի ծրագրային նյութի 

ուսումնասիրության հետ: 

  Էքսկուրսիայի ընթացքում առանձնահատուկ ձևով են լուծվում ուսուցման 

զննականության, մատչելիության, կյանքի հետ կապի սկզբունքների կիրառման, 

սովորողների գիտական աշխարհայացքի ձևավորման, մտահորիզոնի ընդլայնման, 

վերլուծական, քննադատական, տրամաբանական մտածողության, խոսքի 

զարգացման հարցերը: Էքսկուրսիան նպաստում է կենսական պատկերացումների 

ձևավորմանը, հարստացնում զգայական ընկալումը, փորձը: 

  Ըստ դիդակտիկական նպատակների` էքսկուրսիաները լինում են 

նախապատրաստական (նոր նյութի ուսումնասիրմանը նախորդող), ընթացիկ (նյութի 

ընկալման, յուրացման), ամփոփիչ (նյութի ամրակայման համար), որով ավարտվում է 

տվյալ թեմայի կամ բաժնի վերաբերյալ ուսումնական աշխատանքը: Նյութի 

ուսումնասիրությանն ուղեկցող էքսկուրսիաները սովորաբար նախատեսում են 

դիտումների արդյունքների մեկնաբանում:    

  Նախադպրոցական տարիքը անհատականության ձևավորման կարևորագույն 

շրջանն է։ Բոլոր տեսակի էքսկուրսիաները զարգացնում են նախադպրոցականների 

ուշադրությունը։ Նախադպրոցական տարիքի երեխաների համար էքսկուրսիաները, 

որպես երեխաների հետ անմիջական կրթական գործունեություն կազմակերպելու 

միջոցներից մեկը, այժմ այնքան էլ հաճախ չեն իրականացվում: Դա առաջին հերթին 

պայմանավորված է նման աշխատանքների կազմակերպման դժվարություններով։ 

Այնուամենայնիվ, մենք պետք է հասկանանք, որ էքսկուրսիաները լավագույնս թույլ են 

տալիս երեխաներին ծանոթացնել բնության առարկաներին և երևույթներին, բնական 

միջավայրում մարդկային կյանքի կազմակերպման առանձնահատկություններին… 

  Աշխատանքը գրելիս՝ օգտվել ենք Յու. Ամիրջանյանի1, Լ. Ասատրյանի2 

աշխատություններից։ 

  Աշխատանքի նպատակն է ներկայացնել էքսկուրսիայի դերը, նախանշել, թե ինչ 

մեթոդական հնարներ պետք է կորառեն դաստիարակները լավ արդյունքի հաանելու 

համար։  

  Աշխատանքի տեսական հատվածում ներկայացրել ենք էքսկուրսիայի 

տեսակները, կազմակերպման ձևերը:  

  Հետազոտական հատվածում ներկայացրել ենք մեր այցելությունը Խնկո Ապոր 

գրադարան։ 

 

  

 

 

 

 

 

 

 

 

 

 

 
1 Ամիրջանյան Յ․, Մանավարժություն, Երևան, «Մանկավարժ» 2005: 
2 Ասատրյան Լ.Թ., Հակոբյան Գ.Հ., Ասատրյան Մ.Ա., Գևորգյան Մ.Մ., Կարապետյան Ն.Զ., Բաղդասարյան Ա.Ա., 
Մանկավարժություն, Երևան, Արտագերս, 2017: 

Գլուխ 1. Էքսկուրսիա  

 

 Ըստ բնույթի՝ էքսկուրսիաները լինում են բնագիտական, գրական, պատմական, 

երկրագիտական, արտադրական և այլն: 

  Հաճախ էքսկուրսիան ունենում է ինտեգրված, համալիր բնույթ. ներառում է 

ուսումնական մի քանի առարկա: Այդօրինակ էքսկուրսիաների ժամանակ սանը 

հնարավորություն է ունենում միաժամանակ ծանոթանալու ուսումնական մի շարք 

օբյեկտների և բազմատեսանկյուն ուսումնասիրել դրանք3:   

   ՈՒսումնական էքսկուրսիաները հնարավորություն են ընձեռում 

սովորողներին երևույթները, առարկաները, գործընթացները տեսնել նական 

վիճակում, հայտնաբերել ու ըմբռնել դրանց փոխկապակցությունները, օրինակ՝ հողի 

բույսի, արևի էներգիայի, կենդանական աշխարհի և այլն: Էքսկուրսիաները 

զարգացնում են սաների դիտունակությունը, ճանաչողական հետաքրքրությունները, 

ստեղծագործական կարողություններն ու հմտությունները, ձևավորում նրանց 

հումանիստական, հայրենասիրական, կոլեկտիվիստական զգացմունքները։ 

  Էքսկուրսիաները պլանավորվում են ուսումնական տարվա կտրվածքով: 

Էքսկուրսիայի անցկացման մեթոդիկայում առանձնացվում են հետևյալ փուլերը` 

էքսկուրսիայի նախապատրաստում, սաների գնալը ուսումնասիրվող օբյեկտ, 

ուսումնական նյութի յուրացումն ու ամրակայումը, էքսկուրսիայի նյութերի մշակումը 

և արդյունքների ամփոփումը: 

  Ցանկացած էքսկուրսիայի հաջողությունը պայմանավորված է դաստիարակի 

կողմից մանրակրկիտ նախապատրաստմամբ: Նախապատրաստման 

բովանդակության մեջ է մտնում դաստիարակի կողմից էքսկուրսիայի օբյեկտի, 

անցկացման տեղի ուսումնասիրությունը:  

  Նախապատրաստական փուլն ընդգրկում է էքսկուրսիայի խնդիրների, 

նպատակների և բովանդակության որոշելը, սաներին դրանք հայտնելը, սաների 

 
3 Ասատրյան Լ.Թ., նշվ․ աշխ․, էջ 211: 

ակտիվ ընկալումն ապահովող մեթոդների ու միջոցների ընտրությունը, 

մասնագետների կողմից օբյեկտների ցուցադրությանն ու պատմելուն սաներին 

ներգրավելը և այլն: Եթե էքսկուրսիան վարում են այլ մասնագետներ, ապա նախօրոք 

նրանց պետք է համապատասխան ցուցումներ և հանձնարարականներ տրվեն այն 

մասին, թե էքսկուրսիայի օբյեկտի որ կողմերին պետք է ուղղորդել սաների 

ուշադրությունը: 

  Էքսկուրսիա արդյունավետության գործում մեծ նշանակություն ունեն սաների 

պատրաստակամությունն ու դրդապատճառները:  Էքսկուրսիայի պլանը սովորաբար 

մշակվում է դաստիարակի  կողմից: Էքսկուրսիային նախորդող զրույցում 

հստակեցվում են առաջադրանքները, որոշվում են էքսկուրսիա անցկացնելու կարգը, 

նյութերի հավաքմանն ու հաշվետվությանը վերաբերող փաստաթղթերը, ցուցումներ 

են տրվում կարգապահության, անվտանգության ապահովման վերաբերյալ:

 ՈՒսումնական էքսկուրսիաների տեսակները փոխսկապակցված են և 

հետապնդում են շատ կարևոր նպատակ. այն է՝ նպաստել սովորողների կրթական, 

դաստիարակչական, զարգացման խնդիրների լուծմանը։  Այն էքսկուրսիաներն են 

արդյունավետ, որոնք կապվում են ուսումնասիրված նյութի։ Էքսկուրսիայից առաջ 

դաստիարակը  սովորողներին պարզաբանում է առաջադրանքների իմաստը, 

նպատակը, աշխատելու մեթոդները4։   

 Էքսկուրսիայի արդյունքներն ամփոփում է դաստիարակը, ելնելով իր կազմած 

պլանից, նշում է, թե այդ ընթացքում ինչ խնդիրներ են լուծվել։ Միաժամանակ շեշտում 

է բացթողումները, թերությունները, վրիպումները, էքսկուրսիային տալիս ընդհանուր 

գնահատական5: 

  ՈԻսումնական էքսկուրսիաների կազմակերպումը ղեկավարում է 

մանկապարտեզի տնօրենը:   

 
4 Ամիրջանյան Յ․, նշվ․ աշխ․, էջ 223: 
5 Նույն տեղում։ 

  Էքսկուրսիային հատկացված ժամանակը սահմանվում է` ըստ էքսկուրսիայի 

նպատակի, օբյեկտի բնույթի, սաների տարիքի:  

  Էքսկուրսիան ավարտվում է ամփոփիչ զրույցով, որի ընթացքում դաստիարակը 

սաների հետ միասին ընդհանրացնում, համակարգում է տեսածն ու լսածը, 

կապակցում ուսումնական թեմային, առանձնացնում էականը։  

  Բացի դիդակտիկական նպատակներից՝ էքսկուրսիաներն ունեն 

դաստիարակչական լայն հնարավորություններ. զարգացնում են սովորողների 

աշխարհաճանաչողությունը, հաղորդակցման, համագործակցային 

կարողությունները, սոցիալապես նշանակալի որակները, խմբային աշխատանքի 

հմտությունները, բարելավում են միջանձնային հարաբերությունները, յուրացվում են 

տարբեր միջավայրերում վարվելակերպի նորմեր: Էքսկուրսիաները բարոյական, 

գեղագիտական, աշխատանքային, էկոլոգիական դաստիարակության, 

մասնագիտական կողմնորոշումների ձևավորման լայն հնարավորություններ են 

ընձեռում6: 

 

 

 

 

 

 

 

 

 

 

 
6 Ասատրյան Լ.Թ., նշվ․ աշխ․, էջ 213: 

Գլուխ 2. Այցելություն թանգարան 

 

 Էքսկուրսիաները դեպի թանգարաններ օգնում են երեխաներին նորովի նայել 

աշխարհին, թանգարանի մասին պատկերացում կազմել, ընդլայնել և խորացնել 

սաների գիտելիքները հայրենի հողի պատմության մասին, զարգացնել 

տրամաբանական մտածողությունը, հետաքրքրասիրությունը, համեմատական 

վերլուծություն վարելու ունակությունը. 

  Նախադպրոցական տարիքի երեխաների հետ թանգարան այցելելը հեշտ գործ 

չէ, որը պահանջում է մտածված նախապատրաստություն և հստակ կազմակերպում: 

Էքսկուրսիաները հետաքրքիր և արդյունավետ դարձնելու համար անհրաժեշտ է․ 

Աշխատել ծնողների հետ (ծանուցել ծնողներին թանգարան գնալու մասին, 

տեղեկացնել էքսկուրսիայի թեման, առաջարկել երեխաների հետ այցելել թանգարան): 

Երեխաներին պատրաստել թանգարան այցելելու համար: Քննարկումներ անցկացնել 

«Ինչու են անհրաժեշտ թանգարանները» թեմայով: 

Երեխաներին հարցնել թե իրենցից  քանիսն եք եղել թանգարանում: Ի՞նչ է նշանակում 

«թանգարան» բառը: 

Ի՞նչ տեսակի թանգարաններ կան: 

Ներկայացնենք թանգարանում վարքագծի կանոնները 

  Նախադպրոցական տարիքի երեխաներին թանգարաններ բերելը խիստ 

նպատակահարմար է: Նախադպրոցական տարիքի երեխաների համար թանգարանը 

անբաժանելի անհատականություն ձևավորելու միջոց է, երեխային ծանոթացնելով 

մշակութային արժեքներին և ավանդույթներին: Միևնույն ժամանակ լուծվում են 

ձևավորման ամենակարևոր խնդիրները. 

- ճանաչողական մոտիվացիա 

- թանգարաններ այցելելու կարիք 

- թանգարանում պահվածքի մշակույթ 

- էսթետիկ ճաշակ 

  Նախադպրոցական տարիքի երեխաների համար էքսկուրսիաները դեպի 

թանգարաններ, այժմ հաճախ են կիրառվում: Մենք քաջ գիտակցում ենք, որ 

էքսկուրսիաները երեխաներին բնության առարկաներին և երևույթներին 

ծանոթացնելու լավագույն միջոցն են։  

 Գլուխ 3.Այցելություն Խնկո Ապոր գրադարան 

 

  Անգնահատելի է թանգարանի դերը՝ երեխաներին թանգարանային արժեքների 

աշխարհը ծանոթացնելու գործում։ Թանգարանը հսկայական կախարդական տուփի 

նման պահում է անսովոր գանձ՝ ժամանակը, որն ապրում է մարդու կողմից ստեղծված 

թանգարանային առարկաների տեսքով։ Թանգարանի շուրջ էքսկուրսիաները 

նպաստում են նախադպրոցական տարիքի երեխաների ճանաչողական 

հետաքրքրության, խոսքի զարգացմանը: Այստեղ նրանք ստանում են 

հայրենասիրական դաստիարակություն, որի էությունը երեխայի հոգու մեջ սեր 

սերմանելն է դեպի հայրենի բնությունը, տունն ու ընտանիքը, իրենց երկրի 

պատմությունն ու մշակույթը, այն ամենը, ինչ ստեղծվել է հարազատների 

աշխատանքով։ 

  Մինչ գրադարան գնալը մենք զրույց ունեցանք գրադարանի մասին, 

պատմեցինք, որ գրադարանը շենք է, որտեղ գրքեր են ապրում։ Մինչ գրադարան 

հասնելը երեխաների ուշադրությունը հրավիրեցինք ճանապարհային երթևեկության 

նշանները վրա։ Քննարկեցինք, թե որ նշանը ինչ իմաստ ունի, երբ և որտեղով կարող 

ենք անցնել փողոցը։ Եվս մենք անգամ պայմանավորվեցինք, որ գրադարանում լուռ ենք 

լինելու և լսելու ենք միմյանց, ուշադիր լսելու ենք գրադարանավարներին, խոսելու ենք 

շշուկով, հարց տալու համար ձեռք ենք բարձրացնելու, գրքեր վերցնելու ենք խնամքով, 

ապա դնելու ենք նույն տեղում։  

  Թեմա՝ Այց Խնկո Ապոր անվան գրադարան։  

  Տեսակ՝ Ինտեգրված պարապմունք։ Գեղարվեստական ընթերցանություն և 

բեմականացում։ 

  Նպատակ՝ Ճշտել և ամրապնդել երեխաների պատկերացումները գրադարանի 

մասին։ Սերմանել սեր և հետաքրքրություն գրքերի նկատմամբ։ Կարողանան 

պահպանել հաստատությունում գործող կանոները ու լինեն հետևողական դրանց 

նկատմամբ։ 

  Անհրաժեշտ պարագաներ՝ Հեքիաթի հերոսների պատկերներ, հերոսների 

պատկերներով քարտերի հավաքածու և հերոսներին համապատասխան կերպարային 

հագուստներ։  

  ԽԻԿ համակարգ։  

  Խթանում- Հարցեր երեխաներին։  

Դաստիարակ- Երեխաներ մենք որտե՞ղ ենք գտնվում։  

Երեխաներ- Գրադարանում։  

Դաստիարակ- Կարող եք ասել՝ ի՞նչ եք հասկանւում գրադարան ասելով։  

Երեխաներ- Մի վայր, որտեղ շատ գրքեր կան,   

Մի տեղ որտեղ գրքեր և աշխատեղներ կան․․․  

Դաստիարակ- Երեխաներ մենք հիմա գտնվում ենք Խնկո Ապոր գրադարանում և 

այստեղ մենք կընթերցենք «Ճպուռն ու միջյունը» հեքիաթը։  

  Իմաստի ընկալում։ Ընթերցում եմ հեքիաթը գրադարանում, օգտվելով 

բարձրաձայն ընթերցանության մեթոդից։  

Թռի-վռի  

Մի ճպուռ,  

Ողջ ամառը  

Շուռ ու մուռ,  

Երգեց, ճռռաց.  

Ճռճռաց:  

Մին էլ, ըհը՜,  

Ձմեռը,  

Փռեց իրա  

Թևերը.  

Բացեց գորգը  

Սպիտակ,  

Դաշտերն առավ  

Ձյունի տակ:  

Անցան պայծառ օրերը,  

Էլ ո՞ րն ասեմ,  

Էլ ո՞ րը,  

Երբ ամեն մի 

Թռի-վռի  

Մի ճպուռ,  

Ողջ ամառը  

Շուռ ու մուռ,  

Երգեց, ճռռաց.  

Ճռճռաց:  

Մին էլ, ըհը՜,  

Ձմեռը,  

Փռեց իրա  

Թևերը.  

Բացեց գորգը  

Սպիտակ,  

Դաշտերն առավ  

Ձյունի տակ:  

Անցան պայծառ օրերը,  

Էլ ո՞ րն ասեմ,  

Էլ ո՞ րը,  

Երբ ամեն մի 

Թփի տակ  

Թե սեղան կար,  

Թե օթյակ:  

Եկան օրեր  

Ցրտաշունչ,  

Ճպուռն ընկավ  

Լուռ ու մունջ.  

Քաղցած փորին  

Էլ ի՜նչ երգ,  

Ցուրտը տարավ  

Ոտ ու ձեռք:  

Զընգր-զընգր  

Դողալով,  

Ծանր-ծանր  

Սողալով  

Նա մրջյունին  

Ասում էր.  

- Գլխիդ մատաղ,  

Սանամե՛ր,  

Մի ճա՛ր արա  

Շունչ առնեմ,  

Ցրտից, սովից  

Չմեռնեմ:  

Կերակրի՛,  

Տաքացրու՛,  

Մինչև գարուն  

Ապրեցրու:  

- Ի՜նչ խաբար է,  

Սանիկս,  

Զարմանում եմ,  

Ջանիկս,  

Չաշխատեցի՞ր  

Ամառը,  

Ասա՛, ինչ էր  

Պատճառը:  

- Էդպես բանի,  

Սանամե՛ր,  

Էլ ժամանակ  

Ո՞ վ ուներ.  

Էն խոտերում  

Բուրավետ  

Երգում էինք  

Մերոնց հետ...  

- Ուրեմն դու՞ ...  

- Այո՛, ես  

Ողջ ամառը  

Դեն ու դես  

Երգում էի  

Մշտապես:  

- Երգո՞ւ մ էիր...  

Շատ բարի,  

Այժմ էլ բռնի  

Վեր-վերի,  

Քամին ծափ տա,  

Դու պարի՛: 

  

  Կշռադատում։ Երեխաներին հանձնարարում եմ պատմել հեքիաթը իրենց 

բառերով։ Այնուհետև հարցերի միջոցով քննարկում ենք հեքիաթը։  

Դաստիարակ- Երեխաներ ձեզ որ հերոսը դուր եկավ։  

Ինչու՞ 

Եկեք աշխատասեր և ծույլ բառերով բնութագրենք ճպուռին և մրջյունին։  

Էլ ի՞նչ բառերով կարող եք նրանց բնութագրել։  

  Ամփոփում։ Վերադառնալով մանկապարտեզ կբեմականեցնենք Խնկո Ապոր 

հեքիաթներից։ Էքսկուրսիան հետապնդում է ինչպես կրթական, այնպես էլ 

դաստիարակչական նպատակ։ Էքսկուրսիան դաստիարակչական հնարավորություն 

է տվել կոնկրետ և վառ փաստերի վրա երեխաներին ցույց տալ առարկաների և 

երևույթների միջև եղած կապերը։ Երեխաները հասկացան, որ աշխատանքը 

մարդկանց գոյության պայման է, մշտական, բնական անհրաժեշտություն: Այս ամենը 

նպաստեց երեխաների աշխարհաճանաչողության և դիտողականության 

զարգացմանը։ Երեխաների մեջ առաջացավ հետաքրքրություն դեպի շրջապատը, 

ամրապնդեց գիտակցական կարգապահությունը, ընդլայնեց երեխաների 

մտահորիզոնը,  նրանց միտքը հարստացավ նոր տպավորություններով։  

   «Պապն ու շաղգամը»  

  Մինչև հեքիաթը բեմականացնելը՝ մենք նախապատրաստական զրույց 

տարանք հեքիաթի մասին, ընթերցեցինք ուղղորդված հարցադրումներով։ Վերջում ևս 

քննարկում կազմակաերպեցին, երեխաները պատմեցին, թե ինչ հասկացան, ըստ 

նրանց որն էր հեքիաթի բովանդակույունը։ Ապա երեխաների հետ փորձեցինք 

վերարտադրել հեքիաթը, համեմատել, հակադրել և գնահատել գործող անձանց    

արարքները, որը նպաստեց երեխաների բառապաշարի զարգացմանը։  

  Եզրակացություններ 

 

  էքսկուրսիաներն ունեն դաստիարակչական լայն հնարավորություններ. 

զարգացնում են սովորողների աշխարհաճանաչողությունը, հաղորդակցման, 

համագործակցային կարողությունները, սոցիալապես նշանակալի որակները, 

խմբային աշխատանքի հմտությունները, բարելավում են միջանձնային 

հարաբերությունները, յուրացվում են տարբեր միջավայրերում վարվելակերպի 

նորմեր: Էքսկուրսիաները բարոյական, գեղագիտական, աշխատանքային, 

էկոլոգիական դաստիարակության, մասնագիտական կողմնորոշումների ձևավորման 

լայն հնարավորություններ են ընձեռում:  

  Թանգարաններ կատարվող այցերը նպաստում են նախադպրոցական տարիքի 

երեխաների ճանաչողական հետաքրքրության, խոսքի զարգացմանը: Այստեղ նրանք 

ստանում են հայրենասիրական, բարոյական, գեղագիտական, աշխատանքային 

դաստիարակություն, որի էությունը երեխայի հոգու մեջ սեր սերմանելն է դեպի 

հայրենի բնությունը, տունն ու ընտանիքը, գեղեցիկը, աշխատանքը, իրենց երկրի 

պատմությունն ու մշակույթը։   

  Ցանկացած էքսկուրսիայի հաջողությունը պայմանավորված է դաստիարակի 

կողմից մանրակրկիտ նախապատրաստմամբ: Էքսկուրսիա արդյունավետության 

գործում մեծ նշանակություն ունեն սաների պատրաստակամությունն ու 

դրդապատճառները:   

